ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2387-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ բարձր տեխնոլոգիական արդյունաբերության նախարարություն

18.09.2020 թ.

N 01/17.1/5102-2020
	ՀՀ կառավարության «ՀՀ կառավարության 2005 թվականի դեկտեմբերի 29-ի N 2387-Ն որոշման մեջ փոփոխություն կատարելու մասին» որոշման նախագծի 60-րդ կետը առաջարկում եմ լրացնել հետևյալ նախադասությամբ․
«Փոստային դասիչի կցումը անշարժ գույքի հասցեներին իրականացվում է փոստային կապի ազգային օպերատորի կողմից»:
	Ընդունվել է մասնակի:
	Փոստային կապի ազգային օպերատորի կողմից Կադաստրի կոմիտեին է տրամադրվելու   փոստային դասիչների քարտեզը, որը տեղադրվելու է կադաստրային քարտեզում` որպես առանձին շերտ, որից հետո անշարժ գույքին տրամադրվող հասցեներին փոստային դասիչի կցագրումը կկատարվի Կադաստրի կոմիտեի կողմից: 
Հայտնում ենք նաև, որ նախագիծն ուղված է պարզեցնել հասցեավորման գործընթացը, մինչդեռ դասիչներն ազգային օպերատորի կողմից տրամադրվելու դեպքում այն միանշանակ ավելի կբարդանա:

	ՀՀ տարածքային կառավարման և ենթակառուցվածքների նախարարություն

22.09.2020 թ.

N ՍՊ/14.1/26854-2020
	1. Հավելվածում կիրառվում են ինչպես «քաղաքային և գյուղական բնակավայրեր», այնպես էլ «քաղաքային և գյուղական համայնքներ» եզրույթները: Առաջարկում ենք բոլոր դեպքերում կիրառել «քաղաքային և գյուղական բնակավայրեր» եզրույթը, քանի որ քաղաքային կամ գյուղական համայնք եզրույթը կիրառությունից հանվել է «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» 24.11.2015թ. №ՀՕ-148-Ն օրենքի 4-րդ հոդվածի պահանջից ելնելով:
	1. Ընդունվել է: 
	1. Կատարվել են համապատասխան փոփոխություններ:

	
	2. Հավելվածի 19-րդ կետն առաջարկում ենք համապատասխանեցնել «Աշխարհագրական անվանումների մասին» օրենքի 4-րդ հոդվածի 3-րդ մասին և շարադրել հետևյալ խմբագրությամբ.

«19. Նշանավոր որևէ անհատի անվամբ անվանակոչում կարող է կատարվել նրա մահվանից առնվազն 5 տարի հետո:»:
	2. Ընդունվել է: 
	2. Կատարվել են համապատասխան փոփոխություններ:

	ՀՀ էկոնոմիկայի

նախարարություն

24.09.2020 թ.

N 01/13159-2020
	· Նախագծի հավելվածի 29-րդ կետի 1-ին ենթակետում «գյուղատնտեսական» բառից հետո առաջարկում ենք լրացնել «նշանակության» բառը՝ հաշվի առնելով Հողային օրենսգրքի 9-րդ հոդվածի դրույթները։

· Վերոնշյալ ենթակետով նախատեսված է հասցեների տրամադրման բացառություն գյուղատնտեսական նշանակության հողամասերի նկատմամբ։ Մինչդեռ, ՀՀ Կառավարության 2002 թվականի N 498 որոշման 2-րդ կետի բ ենթակետի համաձայն՝ թույլատրվում է Հայաստանի Հանրապետության բոլոր համայնքների վարչական սահմաններում ընդգրկված գյուղատնտեսական նշանակության հողամասերի վրա կառուցել կենցաղային, տնտեսական նշանակության շենքեր և շինություններ՝ մինչև 30 քառ. մետր կառուցապատման ընդհանուր մակերեսով: Տվյալ դեպքում լրացուցիչ պարզաբանման կարիք ունի գյուղատնտեսական նշանակության հողամասերի հասցեավորման հարցը։

· Նախագծի հավելվածով սահմանված Հայաստանի Հանրապետության ներբնակավայրային աշխարհագրական օբյեկտների անվանակոչման, անվանափոխման, անշարժ գույքի համարակալման, հասցեավորման ու հասցեների պետական գրանցման կարգի 2-րդ կետում առաջարկում ենք սահմանել նաև «զանգված» հասկացությունը՝ հաշվի առնելով, որ այն ներառված է նույն կարգի 3-րդ կետում:
	Չի ընդունվել:
Չի ընդունվել:
Ընդունվել է ի գիտություն:
	Նախագծի հավելվածի 29-րդ կետի   1-ին ենթակետում «գյուղատնտեսական» բառից հետո առկա է «նշանակության» բառը:
ՀՀ կառավարության 2002 թվականի N 498 որոշման 2-րդ կետի բ) ենթակետով սահմանված է, որ գյուղատնտեսական նշանակության հողամասերի վրա թույլատրվում է կառուցապատել մինչև 30 քառ. մետր կենցաղային, տնտեսական նշանակության շենքեր և շինություններ: Նկատի ունենալով, որ գյուղատնտեսական նշանակության հողամասերը հասցեավորման առարկա չեն հանդիսանում, իսկ հասցեն տրամադրվում է հողամասին և շինությանն միասին, որպես մեկ անշարժ գույք և հաշվի առնելով, որ այդ շինությունները հանդիսանում են տնտեսական, կենցաղային շինություններ (ոչ հիմնական), հետևաբար դրանց հասցեավորման մասով նպատակահարմարություն չենք տեսնում:

Նախագծի 3-րդ մասի 8-րդ կետը հանվել է: 

	ՀՀ ֆինանսների նախարարություն

18.09.2020 թ.

N 01/11-1/14076-2020
	Առաջարկություններ և առարկություններ չկան:
	Ընդունվել է ի գիտություն:
	

	ՀՀ քաղաքաշինության կոմիտե

18.09.2020 թ.

N 01/11.1/7382-2020
	Հիմք ընդունելով ՀՀ սահմանադրության 6-րդ հոդվածը՝ նախագծի հավելվածի 2-րդ՝ լիազորություններ վերապահելու մասին կետն օրենքի կարգավորման առարկա է,

- նախագծի հավելվածի 4-րդ գլխում ոչ բնակելի շինություններին վերաբերող ձևակերպումները և 45-րդ կետում նշված բացատրությունը անհրաժեշտ է համապատասխանեցնել «Բազմաբնակարան շենքի կառավարման մասին» օրենքի դրույթներին:
	Ընդունվել է ի գիտություն:
Ընդունվել է:
	Կադաստրի կոմիտեի լիազորությունները բխում է «Գույքի նկատմամբ իրավունքների պետական գրանցման մասին» ՀՀ օրենքի 44-րդ և 74-րդ հոդվածների պահանջներից:
Կատարվել է համապատասխան փոփոխություն:

	ՀՀ ոստիկանություն 18.09.2020 թ.

N 1/21/41707-2020
	Առաջարկություններ և առարկություններ չկան:
	Ընդունվել է ի գիտություն:
	

	Երևանի քաղաքապետարան

18.09.2020 թ.

N 01/07-93771
	Առաջարկություններ և առարկություններ չկան:
	Ընդունվել է ի գիտություն:
	

	«ԷԿԵՆԳ» ՓԲԸ

17.09.2020 թ.

N 1480
	· «ԷԿԵՆԳ» ՓԲԸ  կողմից նախկինում ներկայացված դիտարկումները մեծամասամբ ներառվել են նախածում։ Միաժամանակ, խնդրում ենք նաև դիտարկել  ՀՀ տնտեսական զարգացման և ներդրումների նախարարի 2016 թվականի նոյեմբերի 16-ի N 1209-Ն հրամանով հաստատված ՀԴ-003-2016 վարչատարածքային բաժանման միավորների դասակարգիչներին համապատասխան վարչատարածքային միավորների ծածկագրերի ներառման պայմանի ամրագրման նպատակահարմարությունը։

· Հաշվի առնելով ներկայում որոշ հասցեներում միկրոշրջանների տարանջատումը՝ առաջարկում ենք հասցեների բաղկացուցիչ մասերի օգտագործման ընթացքում թույլատրվող կրճատումներին ավելացնել «միկրոշրջան» բառն ու համապատասխան կրճատ տարբերակը։ 

Հաշվի առնելով վերոգրյալը՝ առաջարկում ենք վերախմբագրել «Հայաստանի Հանրապետության կառավարության 2005 թվականի դեկտեմբերի 29-ի N 2387-ն որոշման մեջ փոփոխություն կատարելու մասին» ՀՀ կառավարության որոշման նախագիծը։
	Չի ընդունվել:
Չի ընդունվել:

	Նկատի ունենալով, որ ՀՀ տնտեսական զարգացման և ներդրումների նախարարի 2016 թվականի նոյեմբերի 16-ի N 1209-Ն հրամանի պահանջները վերաբերում են վարչատարածքային բաժանման միավորների դասակարգիչների միավորների ծածկագրերին, իսկ նախագծով սահմանվում է ՀՀ ներբնակավայրային աշխարհագրական օբյեկտների անվանակոչման, անվանափոխման, անշարժ գույքի համարակալման, հասցեավորման ու հասցեների պետական գրանցման կարգը, հետևաբար նպատակահարմար չենք համարում մեկտեղել դրանք:

Նկատի ունենալով, որ անշարժ գույքի հասցեում որպես բաղկացուցիչ մաս «միկրոշրջան» բառն օգտագործվել է նախկինում, մասնավորապես՝ մինչև 2005 թվականը, իսկ այժմ նոր փոստային հասցեի որոշումներում այն այլևս չի օգտագործվում, հետևաբար նախագծում այն ներառելը համարում ենք ոչ նպատակահարմար:

	ՀՀ արդարադատության նախարարություն

26.10.2020 թ.

N 01//23937-2020
	 «Հայաստանի Հանրապետության կառավարության 2005 թվականի դեկտեմբերի 29-ի N 2387-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով առաջարկվում է Հայաստանի Հանրապետության կառավարության 2005 թվականի դեկտեմբերի 29-ի թիվ N 2387-Ն որոշումը շարադրել նոր խմբագրությամբ՝ համաձայն հավելվածի:
 Նախագծին կից ներկայացված հավելվածով նոր խմբագրությամբ շարադրվող որոշման  1-ին կետով առաջարկվում է հաստատել ՀՀ ներբնակավայրային աշխարհագրական օբյեկտների անվանակոչման, անվանափոխման, անշարժ գույքի համարակալման, հասցեավորման ու հասցեների պետական գրանցման կարգը՝ համաձայն հավելվածի:
 Նախագծին կից ներկայացված հավելվածով նոր խմբագրությամբ շարադրվող որոշման նախաբանում որպես լիազորող նորմ նշված է «Գույքի նկատմամբ իրավունքների պետական գրանցման մասին» օրենքի 44-րդ հոդվածի 6-րդ մասը:
 Այս առումով հարկ ենք համարում անդրադառնալ հետևյալ իրավակարգավորումներին.
Հայաստանի Հանրապետության Սահմանադրության 6-րդ հոդվածի 1-ին և 2-րդ մասերի համաձայն՝
1. Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
2. Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:

«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝
1. (...) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Գույքի նկատմամբ իրավունքների պետական գրանցման մասին» օրենքի 44-րդ հոդվածի 6-րդ մասում ամրագրված իրավակարգավորման համաձայն՝ անշարժ գույքի` ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգը սահմանում է Կառավարությունը:
 Վերոգրյալ կարգավորումների համադրված և բովանդակային վերլուծությունից պարզ է դառնում, որ ենթաօրենսդրական նորմատիվ իրավական ակտերի ընդունման լիազորությունը պետք է բխի Սահմանադրությունից և հստակորեն նախատեսված լինի օրենքով:
 Տվյալ պարագայում Նախագծով առաջարկվում է ՀՀ կառավարության 2005 թվականի դեկտեմբերի 29-ի N 2387-Ն որոշումը շարադրել նոր խմբագրությամբ՝ դրանով սահմանելով ՀՀ ներբնակավայրային աշխարհագրական օբյեկտների անվանակոչման, անվանափոխման, անշարժ գույքի համարակալման, հասցեավորման ու հասցեների պետական գրանցման կարգը, մինչդեռ «Գույքի նկատմամբ իրավունքների պետական գրանցման մասին» օրենքի 44-րդ հոդվածի 6-րդ մասը, ինչպես նաև նույն օրենքում նախատեսված այլ կարգավորումները չեն նախատեսում  ՀՀ ներբնակավայրային աշխարհագրական օբյեկտների անվանակոչման, անվանափոխման, անշարժ գույքի համարակալման, հասցեների պետական գրանցման կարգի հետ կապված հարցերը ենթաօրենսդրական նորմատիվ իրավական ակտով կարգավորելու իրավասություն:
 Այս առումով Նախագծով նախատեսված կարգավորումները անհրաժեշտ է դիտարկել ՀՀ Սահմանադրության 6-րդ հոդվածով նախատեսված պահանջների համատեքստում և Նախագծով նախատեսել միայն այնպիսի կարգավորումներ, որոնք բխում են լիազորող նորմերի շրջանակից:
Նույն դիտարկումը վերաբերելի է նաև Նախագծին կից ներկայացված հավելվածով նոր խմբագրությամբ շարադրվող որոշման 2-րդ կետին:
	Ընդունվել է:
	Նախագծով նոր խմբագրությամբ առաջարկվող ՀՀ կառավարության 2005 թվականի դեկտեմբերի 29-ի N 2387-Ն որոշման և նախագծին կից ներկայացված հավելվածի  վերնագրերը համապատասխանեցվել են «Գույքի նկատմամբ իրավունքների պետական գրանցման մասին» ՀՀ օրենքի 44-րդ հոդվածի 6-րդ մասի պահանջներին:

	
	Միևնույն ժամանակ, Նախագծի վերաբերյալ հարկ ենք համարում ներկայացնել հետևյալ դիտողություններն ու առաջարկությունները.
1. Հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջները՝ անհրաժեշտ է Նախագծի նախաբանում «Նորմատիվ իրավական ակտերի մասին» և «Գույքի նկատմամբ իրավունքների պետական գրանցման մասին» բառերից հետո նշված «Հայաստանի Հանրապետության» և «ՀՀ» բառերը հանել: 
Նույն դիտարկումը վերաբերելի է նաև Նախագծին կից ներկայացված հավելվածով նոր խմբագրությամբ շարադրվող որոշման նախաբանում նշված «ՀՀ» բառին:
	1. Ընդունվել է:
	1. Նախագծի նախաբանից հանվել է «ՀՀ» բառը:

	
	2. Նախագծի 2-րդ կետում «205 թվականի» բառերն անհրաժեշտ է փոխարինել «2005 թվականի» բառերով:
	2. Ընդունվել է:
	2. Վրիպակը ուղղվել է:

	
	3. Նախագծին կից ներկայացված Հավելվածում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ» բառերից առաջ հավելվածի վերաբերյալ նշումներ պարունակող դրույթներն անհրաժեշտ է վերանայել՝ նկատի ունենալով այն հանգամանքը, որ Նախագծի 1-ին կետով առաջարկվում է նոր խմբագրությամբ շարադրել որոշումը, այլ ոչ թե հավելվածը:
	3. Ընդունվել է:
	3. Նախագծից հանվել է հավելվածը: 

	
	4. Նախագծին կից ներկայացված հավելվածով նոր խմբագրությամբ շարադրվող որոշման 1-ին կետում «հաստատել» բառն անհրաժեշտ է փոխարինել «սահմանել» բառով՝ նկատի ունենալով «Գույքի նկատմամբ իրավունքների պետական գրանցման մասին» օրենքի 44-րդ հոդվածի 6-րդ մասը:
	4. Ընդունվել է:
	4. Կատարվել է փոփոխություն:

	
	5. Նախագծին կից ներկայացված հավելվածով նոր խմբագրությամբ շարադրվող որոշման հավելվածի (այսուհետ՝ Հավելված) 1-ին կետում «կարգը» բառն անհրաժեշտ է փոխարինել «կարգի հետ կապված հարաբերությունները» բառերով:
	5. Ընդունվել է:
	5. Կատարվել է փոփոխություն:

	
	6. Հավելվածի 2-րդ կետում ամրագրված դրույթներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին:
	6. Ընդունվել է:
	6. Հավելվածի 2-րդ կետը համարակալվել է: 

	
	7. Հավելվածի 2-րդ կետով «հասցե» եզրույթը մեկնաբանվում է, որպես վավերապայմանների որոշակիորեն համակարգված համախումբ, որը միանշանակ որոշում է հասցեավորման օբյեկտի տեղը բնակավայրում: Հասցեն պետք է ներառի հետևյալ վավերապայմանները՝ երկիր, մարզ, բնակավայր, ներբնակավայրային աշխարհագրական օբյեկտ (թաղամաս, հրապարակ, փողոց, պողոտա, նրբանցք, անցում, փակուղի, զբոսայգի և այլն), անշարժ գույքի անվանում (հողամաս, շենք, շինություն, բնակարան և այլն), անշարժ գույքի հերթական համար, փոստային դասիչ:
Տվյալ պարագայում նկատի ունենալով այն հանգամանքը, որ Հավելվածում խոսքը անշարժ գույքի հասցեի մասին է՝ Հավելվածի 2-րդ կետով հասցեին ներկայացվող վավերապայմանները անհրաժեշտ է համապատասխանեցնել «Գույքի նկատմամբ իրավունքների պետական գրանցման մասին» օրենքի 2-րդ հոդվածի պահանջներին, որով որպես վավերապայմաններ նշվում են՝ մարզը, համայնքը, ներբնակավայրային աշխարհագրական օբյեկտը (թաղամաս, հրապարակ, փողոց, պողոտա, նրբանցք, անցում, փակուղի, զբոսայգի և այլն), անշարժ գույքի հերթական համարը:
	7. Ընդունվել է: 
	7. Կատարվել է փոփոխություն:

	
	8. Հավելվածի 2-րդ կետում նշված «հասցեների ռեգիստր» բառերն առաջարկում ենք փոխարինել «անշարժ գույքի պետական ռեգիստր» բառերով՝ նկատի ունենալով «Գույքի նկատմամբ իրավունքների պետական գրանցման մասին» օրենքի 19-րդ հոդվածում ամրագրված կարգավորումը:
	8. Չի ընդունվել:
	8. Հավելվածում նշված հասցեների ռեգիստրը անշարժ գույքի հասցեների պետական գրանցում իրականցնող լիազոր մարմինն է: Գտնում ենք, որ սահմանումն անհարժեշտ է թողնել նույն բովանդակությամբ:

	
	9. Հավելվածի 39-րդ կետում «այդ շինությունները հասցեավորելիս» բառերն անհրաժեշտ է փոխարինել «այդ շենքները կամ շինությունները հասցեավորելիս» բառերով՝ նկատի ունենալով այն հանգամանքը, որ Հավելվածի 39-րդ կետում խոսք է գնում ոչ միայն շինությունների, այլ նաև շենքերի մասին:
	9. Ընդունվել է:
	9. Կատարվել է փոփոխություն: 

	
	10. Հավելվածի 47-րդ և 48-րդ կետերում «ոչ բնակելի շինությունների» բառերն անհրաժեշտ է փոխարինել «ոչ բնակելի տարածքների» բառերով:
	10. Ընդունվել է:
	10. Կատարվել են փոփոխություններ: 

	
	11. Հավելվածի 50-րդ կետի համաձայն՝ համայնքների տարածքում տեղակայված անշարժ գույքը հասցեավորում են համայնքի ղեկավարները:
Տվյալ պարագայում հարկ ենք համարում նշել, որ «Տեղական ինքնակառավարման մասին» օրենքով համայնքի ղեկավարի լիազորությունները սահմանող 35-52-րդ հոդվածներում առկա չեն համայնքի ղեկավարի կողմից հասցեավորում իրականացնելու իրավասության վերաբերյալ իրավակարգավորումեր: Այս առումով անհրաժեշտ է Նախագծի 7-րդ գլխով նախատեսված կարգավորումները դիտարկել «Տեղական ինքնակառավարման մասին» օրենքով համայնքի ղեկավարին վերապահված լիազորությունների շրջանակներում:
	11. Ընդունվել է ի գիտություն:
	 11. «Տեղական ինքնակառավարման մասին» ՀՀ օրենքով համայնքի ղեկավարի լիազորությունները սահմանող 35-րդ հոդվածի 2-րդ մասում սահմանված է  համայնքի ղեկավարի լիազորությունները:Նույն հոդվածի 1-ին մասի 22-րդ կետի պահանջների համաձայն համայնքի ղեկավարը սահմանում է շենքերի և շինությունների համարակալումը և հաշվի առնելով, որ շինությունների համարակալումը անշարժ գույքի հասցեավորման հիմնական տարրն է որոշման մեջ տրվել է «համարակալում» եզրույթի հասկացությունը: 

	
	12. Հավելվածի 52-րդ կետում «անշարժ գույքի գտնվելու վայրը, հեռախոսահամարը, իսկ էլեկտրոնային փոստի առկայության դեպքում՝ նաև էկետրոնային փոստի հասցեն» բառերն առաջարկում ենք փոխարինել «հեռախոսահամարը, էլեկտրոնային փոստի առկայության դեպքում՝ էլեկտրոնային փոստի հասցեն, անշարժ գույքի գտնվելու վայրը» բառերով:
	12. Ընդունվել է:
	12. Կատարվել է փոփոխություն:

	
	13. Հավելվածի 68-րդ կետում ամրագրված կարգավորման համաձայն՝ ելնելով հասցեների գրանցման առանձնահատկություններից՝ հասցեները գրանցող լիազոր մարմինը կարող է ընդունել դրանք կարգավորող իրավական ակտեր:

Այս առումով Նախագծով անհրաժեշտ է հստակեցնել՝ թե ինչ իրավական ակտերի ընդունման մասին է խոսքը:
	13. Ընդունվել է ի գիտություն:
	13. Խոսքը վերաբերում է հասցեների գրանցող լիազոր մարմնի կողմից հասցեների գրանցման հետ կապված առանձնահատկությունները կանոնակարգող գործավարություն: 

	
	14. Հավելվածի 75-րդ կետի համաձայն՝ մինչև սույն որոշումն ուժի մեջ մտնելը արդեն իսկ կայացված հասցեավորման որոշումները կարող են մերժվել, եթե՝ անշարժ գույքի տրամադրված հասցեն չի համապատասխանում որոշումը կայացնելու ժամանակահատվածում գործող կարգին կամ օրենսդրության պահանջներին, հասցեն գրանցված է որպես անշարժ գույքի այլ միավոր:
Այս առումով նկատի ունենալով այն հանգամանքը, որ արդեն իսկ կայացված որոշումները չեն կարող տեսականորեն և գործնականորեն մերժվել՝ անհրաժեշտ է Հավելվածի 75-րդ կետով նախատեսված կարգավորումը վերանայել:

Միևնույն ժամանակ, հարկ ենք համարում նշել, որ եթե Հավելվածի 75-րդ կետում նշված կարգավորման նպատակը Նախագծով առաջարկվող կարգավորումներին հետադարձ ուժ տալն է, ապա անհրաժեշտ է նկատի ունենալ «Նորմատիվ իրավական ակտերի մասին» օրենքի 28-րդ հոդվածի 2-րդ մասում նախատեսված պահանջը, համաձայն որի՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ ունենալ չեն կարող: 
	14. Ընդունվել է մասնակի:

	14. Հավելվածի 75-րդ կետում կատարվել է փոփոխություն, մասնավորապես՝ «կայացված հասցեավորման որոշումները կարող են մերժվել» բառերը փոխարինվել է «կայացված հասցեավորման որոշումներից ծագող պետական գրանցումները կարող են մերժվել» բառերով:

	
	15. Բացի այդ, հիմք ընդունելով «Նորմատիվ իրավական ակտերի մասին» օրենքի 14-րդ հոդվածում սահմանված պահանջները՝ անհրաժեշտ է Հավելվածի 12-րդ, 15-րդ, 18-րդ, 24-րդ, 26-րդ, 33-րդ, 35-րդ, 52-րդ և 63-րդ կետերում առանձնացված պարբերությունների տեսքով նախատեսված կարգավորումները շարադրել իրար միացված և հաջորդող նախադասությունների տեսքով:
	15. Ընդունվել է:
	15. Հավելվածի 12-րդ, 15-րդ, 18-րդ, 24-րդ, 26-րդ, 33-րդ, 35-րդ, 52-րդ և 62-րդ կետերում առանձնացված պարբերությունները միացվել են իրար հաջորդող նախադասություններով:

	Վարչապետի աշխատակազմի տարածքային զարգացման և

շրջակա միջավայրի հարցերի վարչություն

ՀՀ վարչապետի հանձնարարական

18.12.2020 թ.

N 02/12.4/53370-2020
	Նախագծի վերաբերյալ առկա են հետևյալ նկատառումները.

1.  Համաձայն «Գույքի նկատմամբ իրավունքների պետական գրանցման մասին» ՀՀ օրենքի 44-րդ հոդվածի 6-րդ մասի՝ Անշարժ գույքի՝ ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգը սահմանում է Կառավարությունը: Ներկայացված Նախագծով առաջարկվում է փոփոխություն կատարել Հայաստանի Հանրապետության կառավարության 2005 թվականի դեկտեմբերի 29-ի N2387-Ն որոշման մեջ, համաձայն որի՝ նոր խմբագրությամբ է շարադրվում Հայաստանի Հանրապետության կառավարության որոշումը, այդ թվում՝ վերնագիրը, այն համապատասխանեցնելով «Գույքի նկատմամբ իրավունքների պետական գրանցման մասին» ՀՀ օրենքի 44-րդ հոդվածի 6-րդ մասին: Սակայն, Նախագծի բովանդակությունը չի համապատասխանում Նախագծի վերնագրին, քանի որ դրանով սահմանվում են նաև հետևյալ գլուխները (կարգավորումները).
· «II. ՆԵՐԲՆԱԿԱՎԱՅՐԱՅԻՆ ԱՇԽԱՐՀԱԳՐԱԿԱՆ ՕԲՅԵԿՏՆԵՐԻ ԱՆՎԱՆԱԿՈՉՄԱՆ ԵՎ ԱՆՎԱՆԱՓՈԽՄԱՆ ԿԱՐԳԸ»,

· «III. ՆԵՐԲՆԱԿԱՎԱՅՐԱՅԻՆ ԱՇԽԱՐՀԱԳՐԱԿԱՆ ՕԲՅԵԿՏՆԵՐԻ ԱՆՎԱՆԱԿՈՉՄԱՆ ԵՎ ԱՆՎԱՆԱՓՈԽՄԱՆ ՀԻՄՆԱԿԱՆ ԿԱՆՈՆՆԵՐԸ»,

· «IV. ՇԵՆՔԵՐԻ, ՇԻՆՈՒԹՅՈՒՆՆԵՐԻ ՀԱՄԱՐԱԿԱԼՄԱՆ ԿԱՐԳԸ»,

· «V. ԱՆՇԱՐԺ ԳՈՒՅՔԻ ՀԱՍՑԵԱՎՈՐՄԱՆ ՀԻՄՆԱԿԱՆ ԿԱՆՈՆՆԵՐԸ»,

· «VI. ԲԱԶՄԱԲՆԱԿԱՐԱՆ ԿԱՄ ՍՏՈՐԱԲԱԺԱՆՎԱԾ ՇԵՆՔԵՐԻ, 
ՇԻՆՈՒԹՅՈՒՆՆԵՐԻ ՀԱՍՑԵԱՎՈՐՄԱՆ ԿԱՆՈՆՆԵՐԸ»,

· «VII. ԱՆՇԱՐԺ ԳՈՒՅՔԻ ՕԲՅԵԿՏՆԵՐԻՆ ՀԱՍՑԵՆԵՐ ՏՐԱՄԱԴՐԵԼՈՒ ԿԱՐԳԸ»,

· «VIII. ԱՆՇԱՐԺ ԳՈՒՅՔԻ ՕԲՅԵԿՏՆԵՐԻ ՎԵՐԱՀԱՍՑԵԱՎՈՐՈՒՄԸ (ՀԱՍՑԵՆԵՐԻ ՓՈՓՈԽՈՒՄԸ) ԵՎ ՀԱՍՑԵՆԵՐԸ ՉԵՂՅԱԼ ՀԱՄԱՐԵԼԸ», իսկ նման կարգավորումներ սահմանելու լիազորությամբ ՀՀ կառավարությունն օժտված չէ:

Միաժամանակ, հարկ է նշել, որ իրավական հիմքի հետ կապված խնդրի կարգավորման պարագայում առաջարկվում է անդրադառնալ նաև Նախագծով սահմանվող հավելվածի 29-րդ կետի 1-ին ենթակետի կարգավորմանը, որը լրացուցիչ քննարկման և հիմնավորման կարիք ունի:
	1. Ընդունվել է մասնակի:
	«Գույքի նկատմամբ իրավունքների պետական գրանցման մասին»                ՀՀ օրենքի 44-րդ հոդվածի 6-րդ մասի՝ անշարժ գույքի՝ ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգը սահմանում է Կառավարությունը: Նախագծի մատնանշած գլուխներում սահմանված է անվանակոչման, անվանափոխման կարգն ու կանոնները, ինչպես նաև անշարժ գույքի համարակալման կարգը, նկատի ունենալով, որ անվանակոչումը,  համարակալումը հանդիսանում են հասցեավորման անբաժանելի գործառույթներ, այն է՝ անշարժ գույքը հասցեավորելիս անհրաժեշտ է որ այն համարակալվի, անվանակոչվի (անհրաժեշտության դեպքում անվանափոխվի), հետևաբար գտնում ենք, որ վերը նշված օրենքի և նախագծում նշված կարգավորումների մասով հակասութուն չի առաջանում:

Միաժամանակ հարկ ենք համարում նշել, որ նախագծում Հայաստանի Հանրապետության կառավարության 2005 թվականի դեկտեմբերի 29-ի             N 2387-Ն որոշման մեջ հասցեավորման մասով համայնքի ղեկավարի լիազորությունների փոփոխություն չի նախատեսվել: Որոշումն ուժի մեջ է մտել 2006 թվականի մարտի 2-ին, որից հետո անշարժ գույքի հասցեավորումը առ այսօր համայնքի ղեկավարների (Երևանում՝ Երևանի քաղաքապետի) կողմից իրականացվում է որոշմամբ հաստատված կարգի պահանջների համաձայն: Սա բխում է նաև «Տեղական ինքնակառավարման մասին» ՀՀ օրենքի 35-րդ հոդվածի  1-ին մասի 21-րդ և 22-րդ կետի պահանջներից, ինչպես նաև «Երևան քաղաքում տեղական ինքնակառավարման մասին»                  ՀՀ օրենքի 52-րդ հոդվածի 1-ին մասի 4-րդ կետի, նույն օրենքի 12-րդ հոդվածի 23-րդ կետի պահանջներից: 
Ինչ վերաբերում է նախագծով սահմանվող հավելվածի 29-րդ կետի 1-ին ենթակետին, ապա գյուղատնտեսական նշանակության հողամասերը հասցեավորման առարկա չեն հանդիսանում, իսկ հասցեն տրամադրվում է հողամասին և շինությանը միասին, որպես մեկ անշարժ գույք, և հաշվի առնելով, որ այդ շինությունները հանդիսանում են տնտեսական, կենցաղային շինություններ (ոչ հիմնական), հետևաբար դրանց հասցեավորման  նպատակահարմարություն չենք տեսնում:

 Նախագծի 2-րդ, 3-րդ գլուխներում կատարվել է վերնագրերի փոփոխություն:

	
	2. Հաշվի առնելով, որ համաձայն ՀՀ կառավարության 11.05.2002թ. թիվ 498 որոշման 2-րդ կետի կարգավորումների՝ գյուղատնտեսական նշանակության հողամասերի վրա թույլատրվում է կառուցել`

1) մինչև 150 քառ. մետր կառուցապատման ընդհանուր մակերեսով բնակելի և մինչև 300 քառ. մետր կառուցապատման ընդհանուր մակերեսով գյուղատնտեսական արտադրական նշանակության շենքեր ու շինություններ,
2) մինչև 30 քառ. մետր կառուցապատման ընդհանուր մակերեսով կենցաղային, տնտեսական նշանակության շենքեր և շինություններ,
ուստի առաջարկվում է քննարկել հավելվածի 29-րդ կետի 1-ին ենթակետով սահմանվող բացառությունը հանելու և գյուղատնտեսական նշանակության հողամասերը և դրանց վրա առկա (կառուցվող) հիմնական և ոչ հիմնական շինությունները հասցեավորելու հարցը:
	2. Չի ընդունվել:
	ՀՀ կառավարության 2002 թվականի մայիսի 11-ի N 498 որոշման 2-րդ կետի առաջին պարբերության պահանջների համաձայն՝ գյուղատնտեսական նշանակության հողամասերի վրա թույլատրվում է կառուցել մինչև 150 քառ. մետր կառուցապատման ընդհանուր մակերեսով բնակելի և մինչև 300 քառ. մետր կառուցապատման ընդհանուր մակերեսով գյուղատնտեսական արտադրական նշանակության շենքեր ու շինություններ, նույն որոշման 3-րդ կետի պահանջների համաձայն որոշման 2-րդ կետի «ա» ենթակետով սահմանված չափերով կառուցապատում իրականացնելիս՝ համապատասխան չափի հողամասի նպատակային նշանակությունը համարվում է փոփոխված՝ տվյալ որոշման հիման վրա, և համայնքի ղեկավարի կողմից որոշում ընդունվելուց ու շինարարության թույլտվություն տրամադրվելուց հետո արտացոլվում է հողային ֆոնդի ընթացիկ հաշվառման տվյալներում և ամենամյա հողային հաշվեկշիռներում, հետևաբար, նկատի ունենալով, որ կառուցված շինության համապատասխան չափի հողամասի նպատակային նշանակությունը համարվում է փոփոխված  և չի հանդիսանում գյուղատնտեսական նշանակության, ուստի տվյալ դեպքերում հասցեավորումն իրականացվում է նախագծով սահմանված ընդհանուր կանուններով: Ինչ վերաբերում է               ՀՀ կառավարության 2002 թվականի մայիսի 11-ի N 498 որոշման 2-րդ կետի երկրորդ պարբերության պահանջների համաձայն կառուցված կենցաղային, տնտեսական նշանակության շենքերի և շինությունների հասցեավորմանը, ապա գտնում ենք, որ դրանք ենթակա չեն հասցեավորման՝ նկատի ունենալով, որ այդ շինությունները հանդիսանում են տնտեսական, կենցաղային շինություններ (ոչ հիմնական), ավելին գյուղատնտեսական նշանակության հողամասերը հասցեավորման առարկա չեն հանդիսանում, իսկ հասցեն տրամադրվում է հողամասին և շինությանն միասին:

	Վարչապետի աշխատակազմի իրավաբանական վարչություն

ՀՀ վարչապետի հանձնարարական

18.12.2020 թ.

N 02/12.4/53370-2020
	1. Նախագծով նախատեսվող դրույթներն անհրաժեշտ է համապատասխանեցնել «Գույքի նկատմամբ իրավունքների պետական գրանցման մասին» ՀՀ օրենքի 44-րդ հոդվածի 6-րդ մասով նախատեսված դրույթի բովանդակության հետ: Մասնավորապես՝ նախագծի անշարժ գույքի՝ ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգի 1-ին կետով նախատեսվում է, որ սույն կարգով սահմանվում է քաղաքային և գյուղական բնակավայրերում պողոտաների, փողոցների, նրբանցքների, փակուղիների, հրապարակների, հասարակական օգտագործման տարածքների՝ զբոսայգիների, պուրակների, անվանակոչման, անվանափոխման, ինչպես նաև հողամասերի, շենքերի, շինությունների համարակալման կարգի հետ կապված հարաբերությունները, մինչդեռ, «Գույքի նկատմամբ իրավունքների պետական գրանցման մասին» ՀՀ օրենքի 44-րդ հոդվածի 6-րդ մասով՝ ՀՀ կառավարությունն այդպիսի լիազորություններով օժտված չէ:
	1.Չի ընդունվել:
	«Գույքի նկատմամբ իրավունքների պետական գրանցման մասին» ՀՀ օրենքի 44-րդ հոդվածի 6-րդ մասի՝ անշարժ գույքի՝ ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգը սահմանում է Կառավարությունը: Նախագծի մատնանշված գլուխներում սահմանված է անվանակոչման, անվանափոխման կարգն ու կանոնները, ինչպես նաև անշարժ գույքի համարակալման կարգը, անվանակոչումը,  համարակալումը հանդիսանում են հասցեավորման անբաժանելի գործառույթներ, այն է՝ անշարժ գույքը հասցեավորելիս անհրաժեշտ է որ այն համարակալվի և անվանակոչվի (անհրաժեշտության դեպքում անվանափոխվի), հետևաբար գտնում ենք, որ վերը նշված օրենքի և նախագծում նշված կարգավորումների մասով հակասութուն չի առաջանում:

	
	2. Հարկ է նշել, որ «Տեղական ինքնակառավարման մասին» ՀՀ օրենքի 35-րդ հոդվածի 1-ին մասի 22-րդ կետով և «Երևան քաղաքում տեղական ինքնակառավարման մասին» ՀՀ օրենքի 52-րդ հոդվածի 1-ին մասի 4-րդ կետով նախատեսված դրույթների բովանդակությունից հետևում է, որ  համայնքի ղեկավարը (Երևանի քաղաքապետը) օժտված է ոչ թե անշարժ գույքի հասցեավորման լիազորությամբ, այլ համայնքի ղեկավարը օժտված է համայնքի շենքերի և շինությունների համարակալման լիազորությամբ, իսկ Երևանի քաղաքապետը՝ Երևանի շենքերի և շինությունների, ինչպես նաև հողամասերի համարակալման սահմանման լիազորությամբ, ուստի, նախագծի հավելվածի 43-րդ և 50-րդ կետերով նախատեսվող կարգավորումները խնդրահարույց են:
	2. Ընդունվել է ի գիտություն:
	«Տեղական ինքնակառավարման մասին» ՀՀ օրենքով համայնքի ղեկավարի լիազորությունները սահմանող 35-րդ հոդվածի 2-րդ մասում սահմանված է  համայնքի ղեկավարի լիազորությունները:Նույն հոդվածի 1-ին մասի 22-րդ կետի պահանջների համաձայն համայնքի ղեկավարը սահմանում է շենքերի և շինությունների համարակալումը և հաշվի առնելով, որ շինությունների համարակալումը անշարժ գույքի հասցեավորման հիմնական տարրն է որոշման մեջ տրվել է «համարակալում» եզրույթի հասկացությունը:

	
	3. Նախագծի հավելվածի 75-րդ կետով նախատեսվում է, որ մինչև սույն որոշման ուժի մեջ մտնելը արդեն իսկ կայացված հասցեավորման որոշումներից ծագող պետական գրանցումնեըը կարող են մերժվել, եթե՝ 1) անշարժ գույքին տրամադրված հասցեն չի համապատասխանում որոշումը կայացնելու ժամանակահատվածում գործող կարգին կամ օրենսդրության պահանջներին, 2) հասցեն գրանցված է որպես անշարժ գույքի այլ միավորի հասցե: Սակայն, լրացուցիչ պարզաբանման կարիք ունի արդեն իսկ հասցեավորման որոշում ունեցող անձանց մասով այսպիսի կարգավորում նախատեսելը: 
	1.Չի ընդունվել:
	Նշված կարգավորումը սահմանվել է այն հիմնավորմամբ, որ նախագծով մերժման ընթացակարգ չի նախատեսվում՝ հաշվի առնելով, որ այլ կարգավորումներ են նախատեսված մերժման դեպքերը բացառելու համար: Միևնույն ժամանակ բաց է մնում մինչև սույն որոշումը ուժի մեջ մտնելը կայացված որոշումների հիման վրա հասցեի գրանցումը  մերժելու հարցը, հետևաբար որպես անցումային դրույթ նախատեսվել է նման կարգավորում, որը տարածվելու է մինչև սույն որոշումը ընդունված և սույն որոշման ուժի մեջ մտնելուց հետո ներկայացված հասցեի գրանցումների նկատմամբ:  

